
Անհրաժեշտությունը՝ Վճարումների պետական էլեկտրոնային համակարգի ներդրման անհրաժեշտությունը կայանում է պետական տուրքի կամ պետական կամ տեղական ինքնակառավաման մարմինների կողմից մատուցվող ծառայությունների համար գանձվող վճարի կամ վարչական տուգանքների վճարումների իրականացման գործընթացի հեշտացման և առավել արագ իրականացման մեջ:
	Ընթացիկ իրավիճակը և խնդիրները՝ Ներկայումս ֆիզիակական և իրավաբանական անձիք պետական տուրքի կամ պետական կամ տեղական ինքնակառավաման մարմինների կողմից մատուցվող ծառայությունների համար գանձվող վճարի կամ վարչական տուգանքների վճարումներները կատարում են գերազանցապես բանկերի միջոցով և համապատասխան մարմին ներկայացնում են թղթային անդորագիր, ինչը գործնականում ժամանակատար գործընթաց է:
Տվյալ բնագավառում իրականացվող քաղաքականությունը՝ կայանում է էլեկտրոնային կառավարման համակարգի ներդրման հետ, իսկ վճարումների իրականացման էլեկտրոնային համակարգը հանդիսանում է դրա բաղկացուցիչ մասը: Այս խնդրի լուծման նպատակով էլ պատրաստվել է վերը նշված կառավարության որոշման նախագիծը:
Կարգավորման նպատակը և բնույթը՝ ներկայացված նախագծի նպատակն է ներդնել վճարումների պետական էլեկտրոնային համակարգ, որը հնարավորություն կտա պետական տուրքի կամ պետական կամ տեղական ինքնակառավաման մարմինների կողմից մատուցվող ծառայությունների համար գանձվող վճարի կամ վարչական տուգանքների վճարումներն իրականացնել դրա միջոցով:
Ակնկալվող արդյունքը՝ նախագծի ընդունման արդյունքում կստեղծվեն վճարումների պետական էլեկտրոնային միասնական համակարգ, ինչը հանարավորություն կտա ֆիզիկական և իրավաբանական անձանց պետական տուրքի կամ պետական կամ տեղական ինքնակառավաման մարմինների կողմից մատուցվող ծառայությունների համար գանձվող վճարի կամ վարչական տուգանքների վճարումները կատարել առցանց կամ էլեկտրոնային սարքերի միջոցով: Միևնույն ժամանակ համապատասխան մարմինները հնարավորթույուն կունենան  համակարգի կողմից գեներացված անդորագիրը կամ անդորագրի ծածկագիրը ստանալու դեպքում էլեկտրոնային համակարգի միջոցով ստուգել տվյալ անդորագրով իրականացված վճարման փաստի առկայությունը,  վճարված գումարի չափի համապատասխանությունը տվյալ ծառայության կամ գործողության համար ՀՀ օրենսդրությամբ սահմանված պետական տուրքի և/կամ ծառայության համար գանձվող ծառայության վճարի դրույքաչափին կամ վարչական տուգանքի չափին և էլեկտրոնային համակարգի միջոցով մարել այն:
